
Scho de 100.  Ausgab vom Rundbriaf –  
dees muass gfeiert werdn!

Dees ollerbeste Fest im Jåhr*) is doch woih da Geburtsdåg – oda? Kuacha, 
Essn und Dringa, Gschengga, Gäst und a Musi. 

So wås ähnlichs hod jetz aa da Rundbriaf. Dees is scho de 100. Ausgab! 
Stoids Eich dees vor. Ganz schee vui – oda? Da Rundbriaf is allerdings no 
ned 100 Jåhr oid, weil ja in am Jåhr mehra Ausgabn keema. Drum is dees 
Ganze aa nur so wås ähnlichs wia a Geburtsdåg. 

Gfeiert werd aba trotzdem! Und mia feiern ålle mit. Aa wenns de 
Kindaseitn erst seit 7 Ausgabn gibt.

In Bayern feiern mia hoid gern und oft. Eigentli dees ganze Jåhr üba. 

Woiche Festa feierts Ihr eigentli gern? Mia, da Leo Löwe, da Schnuffi 
Mankei und da Imp homm einige Buidl zammadrogn.

Vielleicht foin Eich ja no mehra Feste dazua ei!

*) å wird ausgesprochen wie „o“

Mia wünschn Eich für dees Jåhr auf alle Fälle vui sakrisch guade Festa und 
a guada Stimmung, bestes Essn, a guade Musi und nette Gäst.

Eicha Leo, Schnuffi und da Imp

Ned nur mia in Bayern, sondern übaroi sunst auf da Woid werdn Festa 
gfeiert. 

De Leit, de feiern, hearn und macha gern a Musi, danzn, singa, essn guad 
und ziahng se a bsonders, festliche und scheene Kleidung o.

Feiern macht de 
meiste Freid, wenn 
ma dees  mitanda 
duad und wenn ålle a 
guade Laune homm. 
So, wia da Leo, da 
Schnuffi und da Imp. 

Wås findts Ihr 
bsonders schee dro, 
wenn a Fest gfeiert 
werd?

Über a Antwort daan 
ma uns sakrisch gfrein: 
rundbriaf@fbsd.de


